
Skírisdag bar Danmarks Radio tey 
tíðindi, at reyði vongurin í Fólkating­
inum nærkast tveimum umboðum 
úr Føroyum.

Orsøkin til hesa søguna var, at 
fleiri veljarakanningar í Føroyum 
hava givið serliga Javnaðarflokk­
inum, men eisini Tjóðveldi vind í 
seglini.

Útfrá hesum kann sambært søg­
uni hjá Danmarks Radio hugsast, 
at Javnaðarflokkurin og Tjóðveldi 
vinna hvør sítt umboð. Harvið 
fær stjórnin hjá Helle Thorning-
Schmidt, sum er illa sperd í øllum 
veljarakanningum, báðar atkvøður­
nar úr Føroyum, tá nýggj stjórn skal 
kjósast.

Tað er ikki hent síðani 1975, at 

bæði Javnaðarflokkurin og Tjóð­
veldi hava vunnið umboð á Fólka­
ting. Tjóðveldi hevur sitið á Fólka­
tingið fimm ferðir, men ongantíð 
verið tungan á vágskálini, tá veljast 
skal millum bláa ella reyða stjórn. 
Javnaðarflokkurin, Sambandsflokk­
urin og Fólkaflokkurin hava verið í 
hesi støðu fleiri ferðir.

Men sambært Høgna Hoydal, 
so fer klaverið hjá Helle Thorning-
Schmidt ikki at spæla so væl, skuldi 
tað hent, at Tjóðveldi kom í hesa 
støðu.

– Nei, vit læsa okkum ikki føst til 
reyða ella bláa veingin í Fólkatingi­
num frammanundan. Tað snýr seg 
um, hvør partur vil geva Føroyum 
størri avgerðarrætt, segði Høgni 

Hoydal við in.fo, sum spurdi hann, 
um veruleikin er so einfaldur, sum 
Danmarks Radio vil gera tað til – 
um so skuldi verið, at eitt javnað­
arumboð og eitt tjóðveldisumboð 
verða vald at umboða Føroyar á 
Fólkatingi.

Ein nýggjur leikari á politika pall­
inum í Danmark er nýggi flokkurin 
hjá Uffe Elbæk, Alternativet, sum 
stuðlar Thorning-stjórnini, og sum 
kann fáa avgerandi leiklut.

Sambandsflokkurin á Christi­
ansborg hevur borið fram, at ein 
borgarlig stjórn fer at verða vin­
arligari sinnað mótvegis føroying­
um, og tí verður lættari at hækka 
blokkstuðulin við eini borgarligari 
stjórn, sambært Sambandsflokki­

num. Fólkaflokkurin hevur eisini 
fyrr ført fram, at ein borgarlig stjórn 
er meira vinarliga sinnað mótvegis 
føroyingum.

Tað er bláoygt at siga slíkt. Onkrir 
eyðsýndir munir eiga at vera á, um tú 
velur borgligt ella sosialdemokrat­
iskt, hóast tann munurin eisini kám­

ast burtur. Men at halda, at munur 
er á føroyapolitikkinum, fyri tað um 
forsætisráðharrin eitur Thorning 
ella Løkke, tað er bláoygt. Har er og 
verður eingin munur, og tí hvørki 
hækkar ella lækkar ríkisveitingini 
til Føroya, fyri tað sum stjórnin er 
borgarlig ella sosialdemokratisk.

Tað fer Tjóðveldi eisini at sanna, 
um flokkurin kemur í lyklastøðu í 
Fólkatinginum. Tí kann Høgni Hoy­
dal sum fólkatingsmaður meira ella 
minni verða tvungin at velja reyða 
veingin.

Eygleiðarar vænta fólka­
tingsvalið í seinasta lagi 9. juni

Havn­

Leygarkvøldið verður satt 
afturhvarv í Sjónleikarhúsi­
num í Havn. Tað er Sjón­
leikarhúsið, sum skipar fyri 
– og tað verður sum í goml­
um døgum, tá dansur var í 
Sjónleikarhúsinum miku­
kvøld og sunnukvøld. 

Tað verða Tey av Kam­
arinum, sum fara á pall - og 
talan er um manningina, 
sum var í bólkinum seinast í 
sjeytiárunum og upp gjøgn­
um áttatiárini. 

Tey av Kamarinum er ein 
av teimum heilt gomlu bólk­
unum í Havnini. Bólkurin 
hevur røtur heilt aftur í 
fimmtiárini.

Dansurin í Sjónleikarhús­
inum leygarkvøldið byrjar 
klokkan 23 og endar klokkan 
03 sunnunáttina.

Manningin hetta kvøldið 

verður umframt tey bæði 
Nicolinu og Eyðubjørn av 
Kamarinum: Hans Christian 
Clementsen

Djóni Andreasen
Birgar Johannesen
Árni Andreasen
 Hetta er manningin, sum 

eitt nú spældi í Kvøldlot-tíð­
ini í áttatiárunum, og hetta 
er tann manningin, sum var 
við til at geva út LP plátuna í 
1984. Tey spældu saman í eini 
10 ár, og vóru nógv umbiðin 
og spældu til dans kring alt 
landið.

– Vit fara at spæla alt tað 
hjá Nicolinu, sjálvandi, og so 
eisini Shadows-sjangruna, og 
so fer Árni Andreasen eisini 
at syngja nakrar av sínum, 
sigur Birgar Johannesen, 
sum sjálvur spælir bass.

Aftur dansur í 
SjónleikarhúsinumEftir tveir slakar mánaðir við 

lítlum vøkstri, setti ferðafólka­
talið í mars met. Vøksturin var 
47 prosent, og samlaði vøkst­
urin í ferðafólkatalinum hig­
artil í ár er sostatt 16,4 prosent. 

7160 fleiri ferðafólk komu 
og fóru umvegis flogvøllin 
í mars 2015, samanborið við 
mars 2014. Higartil í ár hava 
50.821 ferðafólk brúkt flog­
vøllin sum sítt portur til út­
heimin.

Vága Floghavn skrivar, at 
nógv fyrireiking var upp til 
væntaðu ferðsluna í sambandi 
við sólarmyrkingina 20. mars. 
Umframt tað, at Atlantic Air­

ways hevði sett meira inn fyri 
at nøkta tørvin, so hevði flog­
vøllurin fingið hópin av øðrum 
fyrispurningum frá øðrum 
flogfeløgum og einstakling­
um um, at tey vildu flúgva 
til Føroyar fyri at uppliva 

sólarmyrkingina. Flestu av 
teimum flogfeløgunum og 
einstaklingunum sum komu 
til sólarmyrkingina vóru í 
Føroyum fyri fyrstu ferð, og 
kravdi hetta eyka fyrireiking. 

Ferðafólkatalið vaks 47 prosent

Leygardagin savnaðust tey, 
ið standa á odda fyri kopi­
portalunum í Føroyum, á 
fundi í Vestmanna, har tey 
stovnaðu felag fyri allar 
føroyskar netmiðlar – tó 
ikki in.fo og nordlysid.fo. Tí 
miðlar, »sum geva bløð út, 
sleppa ikki at vera limir í 
hesum selskapi«.

Endamálið við at stovna 
felagið beint nú var, at løg­
tingið ætlar at lata stuðul til 
privatar miðlar, segði Árni 
Gregersen við útvarpið leyg­
ardagin.

Árni Gregersen hevur 

royndir við blaðútgávu sum 
stjóri og ábyrgdarblaðstjóri 
á fyrrverandi Føroya størsta 
blað, Dimmalætting, sum tó 
fór á húsagang. Hann heldur 
tí, at vit ikki skulu líta aftur­
eftir, men frameftir. Hann 
heldur nú, at netmiðlar eru 
framtíðin, og bløðini fortíðin 
– netmiðlarnir eru teir, sum 
gera miðlabílætið fjøltáttað. 
Teir eru framtíðin, ja teir eru 
»íverksetan«, segði Árni Greg­
ersen, sum saman við nýggju 
feløgum sínum fer at fortelja 
mentanarnevndini hjá Løg­
tinginum hendan nýggja 

veruleikan.
Soleiðis væntar hann, at 

kopiportalarnir fáa pengar, so 
hesar einstaklingsfyritøkur­
nar kunnu framtíðartryggjast. 

– Vit hava sagt tað so 
mangan fyrr, at vit vildu 
ynkst okkum, at tað almenna 
heldur steðgaði sínum kapp­
ingaravlagandi virksemi við 
Kringvarpinum. Men tað vil 
løgtingið ikki. Tí siga vit, at 
ein miðlastuðul kann hjálpa. 
Men skal hann pettast sundur 
til einstaklingar kring landið, 
so er tað betur ógjørt.

Kopiportalar vilja hava pengar

Føroyingar avgerandi orðið


